
Halaud, simakat ha bangka’ sibih-sibih inda Bush iban
amah niya hi Isow. Malaul iban biyah mahingas.

Maraih na mahinaat, way
pa kita nakakawah.

Amah maytah kita dih umusal timbak istah
atawa lanit? Misan biyah diin aun mara ta

istah muwih.

Hundong kaw Bush!
Way mo kiyahatihan in

bissara mo!

Sah Amah, agon katan in
pangdaig-bay natoh imuusal

pagpabustak. In mga duon ha
taas, mag-usal lanit, iban aun

da isab magkakawah nila!
Dih mahinang amo
in langay mangih
pasalan hihinang

sin kaibanan.
Tumtuma yan Bush!

Oy Bush! Biyah kaw
isab dagbos

kiyamatayan?

Ngih-ngian na isab kami
kabi-i, wayruon
nakawah istah.

Alla, way ra isab
magpanaggaw. Uno isab

bahah in kiyabugaan niyo?
Yari, aun pa hambuuk

timbak istah ko, mabayah
kaw sumulay?

Langgal sarah
ba isab.

Matugas ba isab in uh
hi amah mo, aun da
isab dugaing dahan
bat hangkaraih da

makakah istah, sah
mangih-dih pa.



Amah! Inah! Kitah
kamo aun na

hilamay natoh.

Alla, anak!
Hauno kaw
kimah yan?

Bakas dihil hi
Alantan...

Biyah bakas ini
timbakan, na-ig in mga
sisik, jag-jag in tiyan.

Bugitan na Bush!

Biyah na Bush! Kiya-ingatan mo bang
uno in baugbogan ko ha altah yan.Sah Amah...

Inah, iyamahan bahah hi
Amah kakoh? Mabayah

hadja ako tumabang.

Kiya-ingatan
ko, anak, sah

hatiha na hadja
hi Amah mo.

Mag-maap man kaw
Inah sah dih ko tuod
kahatihan hi Amah. Bukon da ha bihadto. Otoh dungog kaw... hati ko mga duwa

tahun na in limabay. Maluhay in sin tagnah. Ha laum
hangkarum, kawha-an sambil pa katluan kilo in magkakah istah.

Maka-upat da ha laum hangka pito magpa-laud hi Amah mo.

Ah, dih mo na siya katumtuman. Bang
bistahun ko maraih ampa kaw hangka
tahun pa duwa tahun ha waktu yadto.

Hi Teban taimanghod hi Amah mo
kabungsohan, masuuk tuod kaniya.

Siya ba isab agad nagpasulig di, dain
sin kailo nila ha Amah iban Inah nila.

Biyah mabayah pa
siyah sin hapdion na

tuod kita niyo...
Mag-agad iban
hi Bapah mo

Teban.Bapah Teban?

Nakaminsan, piya laud sila.
Kiyabiyaksahan, mga upat jam

sila ha laud.

Sah ha waktu yaon...
Way pa in duwa jam, kitah ko

nagbalik hi Amah mo...

Hatih hi Teban...
Nagduruguh na, najag-jag

in baihuh...

Nagmula.



6

Hi Amah mo, biyah da kanda
Patta, bakas imu-usal timbak

istah.

Hangkan da isab
bihadto na hadja in
dugal niya... Bang
isab bakas piyahati

niya kakoh.

Masakit kan Amah mo in ungkatun
pa in kahalan. Bang niya nanamon

siya in tag-dusa.

Maytah kamo?
Unu in kahalan?

Hi Patta! Siyaggaw
sin pulis!

Ha? Mahi
bahah? Bakas kunoh nanimbak ha

hansipak hulah.

Mahang na ba isab in magpakakah
daindi katoh. Minsan pa pila kilo ubat
in pabustakon, pilangka-sulag da in

istah magkakah.

Sah in agi nila didto
ha hansipak hulah,
mataud pa kunoh

istah.

Yan in agi.

Na maytah ba isab dih
tumaod in istah didto?

Dungog dih manjari
mangawah istah didto?

Dih manjari? Dih na maraih
kugdanan bang biyah yan? Ha uno

kumawah makaon in tao didto?

Alla! Bang bihan in taud sin
paglangon didto, bang ha ako

maraih matay na sila sin hapdi.

Alla! Uno na isab bahah in napikil sin
tao yan didto pa hadto manimbak.

Kiya-ingatan niya istrikto in tao
mangjaga sin dagat didto.

Bush, pagmaap man kaw
sin kiya ulakan ta kaw ha
adlaw limabay-labay yaon.

Kiya-hatihan ku ra, Amah. Biyaytah na hi
Inah. Maapa man isab ako way ko iyagad in
hindoh mo. Way ko isab kiya-ingatan bang

uno bakas kimogdan kan Bapah Teban.

In kimugdan ha amaun mo hambuok
pamintangan bang maitah hiya hallian

ko in mag-usal timbak istah.

Maglabay da
Amah?

Sa lugay imusal timbak istah, napikil
ko maglabay ra in hikarihil katoh sin
pagtimbak istah atawa pag-usal lanit.

Way mo ba kitah minsan
in pangdaig-bay natoh
imu-usal timbak istah

atawa lanit dimagdag ba in
magkakawah?

Hangkan sa
agad katan
lusay natoh
nagka-ngih
na.

In naka-una, malabong iban
madakmol in mga lusay
hatih in mag-iistah
kasuokan na, dih na kaw
lumayoh pa laud,  sah
ha bihaon ampa na
maglalayoh bang  man
magpakakah da istah.

Hangkan mahunit magpakakawah, mag-usal sila timbak istah
iban lanit... way nila hadja kiya-ingatan...
ampana malaggoh in kabinsana-an
mahinang niya dain ha bihaon
sambil pa susungon natoh
katan.

Na ha pasalan sin pagtimbak istah iban pag-
usal lanit nagkangih in mga lusay iban gusoh,

sambil na mga istah timiyoh-tiyoh na!

Sah bang isab kita niyo dih manimbak
istah atawa manglanit, way makah

natoh misan tiyoh-tiyoh istah. Kitah na
kaw, way minsan na kah!

Alla Bush! Maluhay yan bissarahun. Ulin ha laring,
sambat sin kaibanan. Sah tub-tob di na hadja ba kita

niyo, wayruon tagaran ha susungon? Bang dih mapinda
in paratsaya natoh, wayruon kasungan natoh.

Aun hipangasubo ko kaimo... kitah ta
kaw nagbissara iban tao nagjajaga sin

dagat didto ha hansipak hulah...
siyumbong mo ba hi Patta?Aun lamuran ko

pagpunpon ha Isnin,
agad kaw kakoh.

Ampa na kita niyo magkamiskinan
saltah iban pag tublak asin,

damikkiyan pa mga ka-anakan
natoh, mga anak natoh sambil pa
anak-anak nila. Kitah mo na isab

magsusung in kasigpitan sin
hangka hulah natoh magkamiskinan

na gamman in kabuhi-anan.



10

Amah, uno in
Marine Sanctuary?

Sumong-song
hipakila ta kaw

kan Apoh Jimlan.
Siya in

magpahati
kaimo.

Muna-muna dain
katan, pudjihun
natoh in mga
nagmatuyoh
magjaga sin

dagat. Pasalan
dain kanila, way
nagmaksod in

hambuok
magtitimbak

istah!

Aun iban natoh ini tungkata-o mabayah tumabang ha
pagpabuntol sarah natoh ha tungod Marine Sanctuary.
Bang manjari, pagbissarahan niya ha Law Enforcement

Committee bang uno na man in mga hinangon iban
gantah paghinang nila.

Tuppak-tuppakan natoh sila...

In muna-muna
pagtaki-takihan
natoh in pagjaga

ha Marine
Sanctuary natoh.

Isnin, ha hambuok pagpunpon.
Limamod hi Bush iban hi
Amah niya.

Oy toh, aun kunoh
pangasubohon mo?

Pag-ubos pagpunpon...

Ah, ho-on Apoh, diyungog ko
kaina paglangon kunoh di ha

hulah niyo in mag-i-istah. Biyah
diin na in kabuhi-anan niyo?

Dih langon in mag-istah daindi,
toh, bang Bukon da langgal

sarah in mahinang mo...

Sah laung nila...

Ah, maraih in pag-
iyanon nila amo in
Marine Sanctuary.

Hambuok parsukoan ini ha supaya
hikabalik in siglah sin dagat natoh.

Hah?

In naka-una yadto, asal
mata-ud hadja in magkakah
namuh istah daindi.

Ah, malingkat pa tagna-an
natoh dain ha po-onan.

In bunnal niya, kakilahan in kauman
namuh sukoh pagkakaan istah sin katan
kahulah-hulaan.

Pagdayuhon kami sambil mga kappal dakulah, dain
pa ha dugaing hulah in napikil namoh, dih da magka-
ubos in istah, pasalan malu-ag tuod in dagat namoh.

Sah maglulugay, dih dumagdag in magkakah
namoh. Laung sin kaibanan, magwaktu-waktu
da sa yan, magbalik da in mga istah.



Naka-usal da
isab kami
timbak istah.

Iban lanit.

In dayaw sukud, aun hambuok mastal —di tuod
ha lungan namuh— in limugos magbulat sin
mata namoh.

Piyakitah niya kamuh bang biyah diin in pagkangih
namoh ha pag-ka-an namoh sin kabuhi-anan.

Piyahati niya kamuh bang biyah diin in pag-guna
ta ha mga lumot, mga kaput iban na

lusay natoh, in naka-una yadto
pangannal namoh mga dahun

hadja wayruon guna.

Iban uno-uno na hadja in mapikil ha
pag kawah istah, supaya hadja
tumaod in makawah namoh, magpa-
unahan na hadja adakala makah pa
sin mga magdarayu mag-istah.
Imangkat isab in magkakah namoh,
sah way liyugayan, kimulang na isab.

Mata-ud ha kamuh in way nagkahagad magtuwi... Sah daing ha pag-lagi namoh, iban napikil sin
kami, wayruon da makawah namoh ha dagat,
way ra isab maraih malawah kamuh bang kami
sumulay sin pang-daakan hi maestro. (Maestro
in pag-tag namoh kaniya).

Ini in agi hi maestro
kamuh, nabassa niya
kunoh ha book:
kalagihan magsaddiya
kami sukoh
pagbutangan ha dagat
amu in mahinang
pagtapukan sin mga
istah.

In Sanctuary ini hambuok pagbubutangan ha dagat bang ha-in dih
manjari kumawah atawa umusal mga kapanyapan di, labi-labi na in
mag-istah. Piya-aun in mga ini supaya karihilan in mga istah iban
kaibanan pa altah dagat lugal-ligtas iban waktu magpalagguh sila iban
magpata-ud sin sahah nila.

In tagnah, pilang kasulag da
kami, amu ra ako iban sin tung
katao kabagayan, in kakoh,
pag-anaran hadja. Ha laum
hangkatahun bang way
kamaksuran, magbalik
pa hinang naka-una.

Pasal liyang in mga mag-iistah
ha laum Sanctuary, kahawiran in
sapat sin istah magka-lawah
iban makabalik da isab in
kahambugan sin kabutangan
nila biyah na
mga lumot
iban lusay.



Sumagawah, kiyubla-an aku, limabay man pila bulan, tima-ud in istah ha laum Sanctuary.
Pagpuwas sin hangka tahun sambil ha guwah bungsod, iminut na in istah nagbalik.

Sambil kami isab, iminot da tima-ud daing ha upat, nahinang hangpuh, na ha bihahya-un katan na ha laum
kauman, naka-agad pa in pamarinta.

Kumahagad kaw iban dih, dih na kami magpanimbak istah.
Bingit iban nylon atawa lambunan na hadja. Sah ampa na

magtata-ud iban maglilingkat in mga istah magkakah namuh
biha-un.

Pagbalik inda Bush iban hi
Isow pa lungan nila...

Mabayah aku hipa-ingat kanila mga
pangda-ig bay natuh in na-anad ta kan

Apuh Jimlan.

Malingkat sa in napikil mu
yan, utuh, maytah di mo

hinangon?

Hisiyo bahah in magkahagad
kakoh? Mag-iyan-iyan na sila
mas mata-ud pa in ka-ingatan
nila ha dagat ayaw na sin aku.

In sarang
dumungug sila.

Sarang sa Amah.
Sarang...

Tumabang aku anak, misan biyah diin,
dumungug sila kakuh. Mata-ud da isab

in bakas piyag-agaran namuh.

Bang kakuh waktu na, biyah kanda Apuh
Teban. Way na mahinang ta dugaing,
hambu-uk ini kagunahan malaggoh, in

maka-anad kita maka-ipat ha kalaud-lauran
natuh. Para ha ginhawa natuh da hipaglagi.

TAMMAT

Uuman Sin Istah ha Dagat
(Marine Sanctuary)

Hinang ha supaya magbalik iban tumaud mga istah iban
ginis-ginisan unud dagat

In pag uuman sin istah ha dagat hambuuk
paghuhulaan sin mga istah. Ha laum ini liya lang in mag
istah supaya maka pangitlog, tumaud iban lumagguh in
mga istah.

Aun kapunyahan sin uuman sin istah
bang mga manusiyah,

kawman iban parinta
mag hambuuk pikilan
iban magtabang-
tabang huminang sin
karayawan.

Mga karayawan sin uuman sin istah:
! Tumaud in istah pasal awn na pag uuman

atawa pag itlogan.
! Ka ayaran na in kawman sin ha dagat biyah

na sahasah atawa kalusayan.
! Kumakkal in pag usaha sin mag iistah.

Nagka ngih na in mga sahasah ha dagat, subay pag tuyuan sin katan parayawon. Pag pa awn
uuman sin istah maka pataud sin ginis-ginisan mga istah ha dagat. Hambuuk ini maka parayaw
sin sahasah.

Mga kalagihan hinangun ha pag ayad uuman sin
istah:
! Pakusugun in hambuuk palhimpunan ha kawman
! Pag pasampay sin amanot iban pag hinduh ha

kawman pasal sin pag jaga iban pag ayad uuman
sin istah

! Subay makusug tabang sin  mga nakurah ha parinta
! Subay awn sin atawa altah supaya marayaw in pag

jaga
! Sarah ha pag jaga atawa pag ayad sin uuman sin

istah subay agarun.

Pagsaplag atawa pagkanat sin istah dain ha lawm uuman.


